
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒԼԻՍԻ 7-Ի N 992-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 
 
ՀՀ կառավարության 2014 թվականի հունվարի 9-ի թիվ 10-Ն որոշման 1-ին կետի 2-րդ ենթակետով հաստատված Հայաստանի Հանրապետության կառավարության 2014 թվականի գերակա խնդիրների 18-րդ կետի 3-րդ ենթակետին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2011 թվականի հուլիսի 7-ի «Առողջապահական պետական ոչ առևտրային կազմակերպությունների և հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերության գործադիր մարմնի ընտրության (նշանակման) մրցույթի օրինակելի կարգը և նրանց հետ կնքվող աշխատանքային պայմանագրերի օրինակելի ձևերը հաստատելու մասին» N 992-Ն որոշման հավելվածում (այսուհետ` Հավելված) կատարել հետևյալ լրացումները`

1) Ձև 1-ի 2-րդ կետի 2.2 ենթակետի «ա» պարբերությամբ սահմանված «ծրագիրը,» բառից հետո լրացնել «, որը պայմանագրի անբաժանելի մասն է, և ապահովել դրա կատարումն ըստ ժամանակացույցի,» բառերը,
2) Ձև 2-ի 3-րդ կետի 3.5 ենթակետում ` 
ա. «ա» պարբերությամբ սահմանված «անբաժանելի մասն է,» բառերից հետո լրացնել «, և ապահովել դրա կատարումն ըստ ժամանակացույցի,» բառերը,

բ. լրացնել «ժդ» պարբերությամբ` հետևյալ բովանդակությամբ`

«ժդ. ապահովել կազմակերպության շահութաբերությունը:»:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԻՄՆԱՎՈՐՈՒՄ

«Հայաստանի Հանրապետության կառավարության 2011 թվականի հուլիսի 7-ի N 992-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի

1. Իրավական ակտի ընդունման անհրաժեշտությունը (նպատակը)

Իրավական ակտի ընդունման անհրաժեշտությունը պայմանավորված է ՀՀ կառավարության 2014 թվականի հունվարի 9-ի թիվ 10-Ն որոշման 1-ին կետի 2-րդ ենթակետով հաստատված Հայաստանի Հանրապետության կառավարության 2014 թվականի գերակա խնդիրների 18-րդ կետի 3-րդ ենթակետի պահանջներից և այն հանգամանքից, որ համապատասխան իրավական ակտի ընդունումը կնպաստի առողջապահական պետական ոչ առևտրային կազմակերպությունների և հարյուր տոկոս՝ պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերության (այսուհետ` կազմակերպություն) գործադիր մարմինների (այսուհետ` տնօրեն) պատասխանատվության բարձրացմանը, վերջիններիս աշխատանքի որակի և արդյունավետության բարձրացմանը:
Կազմակերպության  գործունեության զարգացման ծրագիրը ներառում է կազմակերպության զարգացման և բարեփոխման, ինչպես նաև կազմակերպության մասնագիտական, ֆինանսատնտեսական և կառավարման ոլորտի զարգացման հիմնական ուղենիշները, կազմակերպության կառուցվածքի և գործունեության բարեփոխմանն ուղղված առաջարկությունները: Կազմակերպության զարգացման նախնական ծրագրի հիման վրա կազմակերպությունների տնօրենների կողմից ներկայացվում է կազմակերպության զարգացման հիմնական ծրագիրը, որը ներառում է բաժիններ կազմակերպության մասնագիտական, ֆինանսատնտեսական և կառավարման ոլորտի զարգացմանն ուղղված միջոցառումների և դրանց իրականացման ժամանակացույցի վերաբերյալ: Հետևաբար զարգացման ծրագիրը, դրա իրականացումը կարևոր նշանակություն ունի կազմակերպության համար և ուղղված է ապահովելու կազմակերպության արդյունավետ գործունեությունը, զարգացումը: Ուստի կազմակերպության գործունեության զարգացման ծրագիրը կամ տվյալ զարգացման ծրագի ժամանակացույցով հստակ նախատեսված որևէ միջոցառում չիրականացնելը ինչպես նաև հարյուր տոկոս` պետության սեփականության իրավունքով պատկանող առողջապահական բաժնեմաս ունեցող բաժնետիրական ընկերությունների գործադիր մարմինների կողմից կազմակերպության շահութաբերությունը չապահովելը որպես տնօրենի պարտականություն նախատեսելն ուղղված է թե' տնօրենի պատասխանատվության բարձրացմանը, կազմակերպության զարգացման ծրագրի պարտադիր իրականացմանը, թե'  կազմակերպության արդյունավետ գործունեության ապահովմանը:

2. Ընթացիկ իրավիճակը և խնդիրները
  ՀՀ կառավարության 2011 թվականի հուլիսի 7-ի N 992-Ն որոշմամբ սահմանված է կազմակերպության գործունեության զարգացման ծրագրի իրագործման անհրաժեշտությունը, դրա կարևորությունը: Դրանով է պայմանավորված որպես տնօրենի ընտրության հիմք կազմակերպության զարգացման ծրագիրը մշակելու կարողությունը, որպես առողջապահական պետական ոչ առևտրային կազմակերպությունների և հարյուր տոկոս՝ պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերության գործադիր մարմնի ընտրության մրցույթում կազմակերպության զարգացման նախնական ծրագիր ներկայացնելը նախատեսելը: Սակայն դրա հետ մեկտեղ որևէ դրույթով նախատեսված չէ`  տնօրենների կողմից կազմակերպության զարգացմանն ուղղված կազմակերպության գործունեության զարգացման ծրագիրը չիրականացնելը ինչ հետևանքներ կարող է ունենալ վերջիններիս համար: Հետևաբար իրավական ակտի նախագծով նախատեսվում է որպես տնօրենների պարտականություն նախատեսել նաև վերջիններիս կողմից կազմակերպության գործունեության զարգացման ծրագիրը կամ դրա ժամանակացույցով նախատեսված միջոցառումը չիրականացնելը: Բացի այդ հիմք ընդունելով այն հանգամանքը, որ շահույթ ստանալը հանդիսանում է կազմակերպության գործունեության հիմնական խթանող հանգամանքը, իրավական ակտով, որպես հարյուր տոկոս` պետության սեփականության իրավունքով պատկանող առողջապահական բաժնեմաս ունեցող բաժնետիրական ընկերությունների գործադիր մարմինների պարտականություն նախատեսվում է նաև տնօրենի կողմից կազմակերպության շահութաբերությունն ապահովելը:

Բացի այդ «Ներքին աուդիտի մասին» ՀՀ օրենքի 2-րդ հոդվածի 2-րդ կետով սահմանված է, որ աուդիտը կազմակերպության ռիսկերի կառավարման (կազմակերպության նպատակների իրականացման համար ռիսկերի բացահայտման, գնահատման և հսկման), հսկողության ու կառավարչական գործընթացների համակարգված և կանոնակարգված գնահատման ու բարելավման միջոցով աջակցում է հասնել կազմակերպությանն իր նպատակին:  Նույն օրենքի 13-րդ հոդվածով սահմանված է, որ ներքին աուդիտի համակարգի զարգացման և մեթոդաբանության կատարելագործման նպատակով լիազոր մարմինը պարբերաբար դիտարկումներ (մոնիթորինգ) է իրականացնում (...), ընդ որում լիազոր մարմինը օրենսդրությամբ սահմանված կարգով ապահովում է ներքին աուդիտի գործընթացի համակարգումը և ներդաշնակեցումը, ներքին աուդիտորի արհեստավարժության համապատասխան աստիճանը հաստատող որակավորման  քննությունների կազմակերպման համակարգի առկայությունը, և այլն. վերը նշված լիազորությունների հետ հանդերձ, որևէ իրավական ակտով սահմանված չէ խախտումներ հայտնաբերելու դեպքում, ինչ գործառույթներ կարող է լիազոր մարմինն իրականացնել դրանք կանխելու, կազմակերպության նպատակների իրականցմանն աջակցելու, կազմակերպության գործադիր մարմնի հետ կնքված պայմանագիրը լուծելու համար, մինչդեռ տվյալ նախագծով սահմանվում են տնօրենի հիմնական պարտականությունները, որոնք չիրականցնելը  կհանդիսանա պայմանագրի լուծման հիմք:
3.  Կարգավորման նպատակը և բնույթը
Իրավական ակտի նախագծի նպատակն է առողջապահական պետական ոչ առևտրային կազմակերպությունների և հարյուր տոկոս` պետությանը սեփականության իրավունքով պատկանող առողջապահական բաժնեմաս ունեցող բաժնետիրական ընկերությունների տնօրենների կողմից համապատասխան կազմակերպության արդյունավետ գործունեությունն ապահովելը և տնօրենների պատասխանատվությունը բարձրացնելը:
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության առողջապահության նախարարության աշխատակազմի իրավաբանական վարչության կողմից:
5. Ակնկալվող արդյունքը
Զարգացման ծրագիրը կամ դրա ժամանակացույցով նախատեսված միջոցառումը տնօրենի կողմից իրականացնելը կազմակերպության, ինչպես նաև հարյուր տոկոս` պետության սեփականության իրավունքով պատկանող առողջապահական բաժնեմաս ունեցող բաժնետիրական ընկերությունների գործադիր մարմինների կողմից կազմակերպության շահութաբերությունն ապահովելը, որպես տնօրենների պարտականություն նախատեսելով, ակնկալվում է ապահովել ընկերության շահութաբերությունը, ընկերության գործունեության զարգացման ծրագրի կամ դրա ժամանակացույցով հստակ նախատեսված որոշակի միջոցառումների արդյունավետ իրագործումը` բարձրացնելով տնօրենների պատասխանատվությունը զարգացման ծրագրի իրագործման և արդյունավետ գործելու կապակցությամբ: 
   ՏԵՂԵԿԱՆՔ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒԼԻՍԻ 7-Ի N 992-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (2014թ.) տարի 
	Հաջորդող 3 տարիները 

	
	
	2015
	2016
	2017

	
	Ըստ 2013թ. տարվա պետական բյուջեի  


	փոխու-թյունը n - րդ տարվա պետա-կան բյուջեի  համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	0
	0
	0
	0
	0

	1.2. ՏԻՄ եկամուտներ 
	0
	0
	0
	0
	0

	2. Ծախսեր
	0
	0
	0
	0
	0

	2.1. պետական բյուջեի ծախսեր
	0
	0
	0
	0
	0

	 2.2. ՏԻՄ բյուջեի ծախսեր 
	0
	0
	0
	0
	0

	3. Ֆիսկալ ազդեցության գնահատական
	0
	0
	0
	0
	0

	3.1. պետական բյուջե 
	0
	0
	0
	0
	0

	3.3. ՏԻՄ բյուջե 
	0
	0
	0
	0
	0

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	 

	4.1. Եկամուտների գնահատում
	

	4.2. Ծախսերի գնահատում 
	


      ՏԵՂԵԿԱՆՔ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒԼԻՍԻ 7-Ի N 992-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
Հայաստանի Հանրապետության կառավարության 2011 թվականի հուլիսի 7-ի N 992-Ն որոշման մեջ լրացումներ կատարելու մասին ՀՀ կառավարության որոշման նախագծի ընդունմամբ  այլ իրավական ակտերում փոփոխություններ կատարելու անհրաժեշտություն չի առաջանում:

ԱՄՓՈՓԱԹԵՐԹ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒԼԻՍԻ 7-Ի N 992-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 


	Առաջարկության, դիտողության հեղինակը (գրության ամսաթիվը, գրության համարը)
	Առաջարկության, դիտողոթյան բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն (03.02.2014թ. N 01/543-14)
	          1.  Որոշման նախագիծը (այսուհետ՝ նախագիծ) համապատասխանում է  Հայաստանի Հանրապետության Սահմանադրությանը: 

          2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
          3.  Նախագծում իրավական այլ ակտերի նորմերի անհարկի կրկնություններ առկա չեն:

          4. Իրավական ակտում համապատասխան լրացումներ կատարելու անհրաժեշտությունն առկա է: 


5.  Նախագծում անհրաժեշտ բոլոր հարցերը կարգավորված են: 

         6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
          7. Օրենսդրական տեխնիկայի կանոնները մասամբ պահպանված չեն: Այսպես`   
              1)     նախագծում «2013» թիվն անհրաժեշտ է փոխարինել «2014» թվով:

              2)  նախագծի նախաբանում անհրաժեշտ է հղում կատարել այն իրավական ակտին, որի համաձայն պետք է ընդունվի ՀՀ կառավարության 2011 թվականի հուլիսի 7-ի թիվ 992-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը` նկատի ունենալով «Իրավական ակտերի մասին» ՀՀ օրենքի 43-րդ հոդվածի 4-րդ մասի պահանջները: Այդ առումով անհրաժեշտ է հղում կատարել ՀՀ կառավարության 2014 թվականի հունվարի 9-ի թիվ 10-Ն որոշմանը:
         8.  Նախագիծն անհրաժեշտ է համապատասխանեցնել սույն եզրակացության 7-րդ կետին: 
	Ընդունվել է:
	    Նախագծում կատարվել են համապատասխան փոփոխություններ:

Միաժամանակ հայտնում եմ Ձեզ որ`

1) Նախագիծը նախապատրաստվել և առաքվել է 2013 թվականին, ինչով էլ պայմանավորված է նախագծում 2013 թվականի նշումը,

2) Հիմք ընդունելով այն հանգամանքը, որ Նախագիծը նախապատրաստվել և առաքվել է 2013 թվականին, իսկ ՀՀ կառավարության թիվ 10-Ն որոշումն ընդունվել է  2014 թվականի հունվարի 9-ին, նախագծի նախաբանում համապատասխան իրավական ակտին հղում չի տրվել:

	ՀՀ աշխատանքի և սոցիալական հարցերի նախարարություն (05.02.2014թ. N (ԱԱ/ԹԱ-1-3/509-14)
	Նախագիծը`

ա) ռազմավարական կարգավորման ազդեցության տեսանկյունից ունի չեզոք ազդեցություն,

բ) շահառուների վրա կարգավորման ազդեցության տեսանկյունից` չեզոք ազդեցություն:
	_


	_



	ՀՀ էկոնոմիկայի նախարարություն (06.02.2014 թ. N  01/10.2.3/572-14)
	Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով վերոգրյալը` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում
	_
	_

	  ՀՀ ֆինանսների նախարարություն (05.02.2014 թ. N  1/4.3-1/1436-14)

	Նախագծի 1-ին կետով նախատեսվում է առողջապահական պետական ոչ առևտրային կազմակերպությունների գործադիր մարմինների հետ կնքվող աշխատանքային պայմանագրերի լուծման հիմք նախատեսել նաև այն դեպքը, երբ տնօրենը սահմանված ժամկետում չի իրականացրել կազմակերպության գործունեության զարգացման ծրագիրը կամ դրա ժամանակացույցով նախատեսված միջոցառումը, իսկ հարյուր տոկոս` պետության սեփականության իրավունքով պատկանող առողջապահական բաժնեմաս ունեցող բաժնետիրական ընկերությունների գործադիր մարմինների հետ կնքվող աշխատանքային պայմանագրերի լուծման հիմք` վերոնշյալից բացի, նաև տնօրենի կողմից կազմակերպության շահութաբերությունը չապահովելը:
Վերոգրյալի կապակցությամբ հարկ է նկատի ունենալ, որ Հաայաստանի Հանրապետության աշխատանքային օրենսգրքի 113-րդ հոդվածով հստակ սահմանված են գործատուի նախաձեռնությամբ աշխատանքային պայմանագրի լուծման հիմքերը:

Բացի այդ ՀՀ կառավարության 2011 թվականի հուլիսի 7-ի N 992-Ն որոշմամբ հաստատված հավելվածի պայմանագրի ձև N 1-ի 6-րդ կետի 6.1 ենթակետի «ժթ» պարբերությանբ և ձև N 2-ի 5-րդ կետի 5.1 ենթակետի «գ» պարբերությամբ արդեն իսկ սահմանվում է, որ լուծման հիմք է հանդիսանում այն հանգամանքը, որ սահմանված պարտավորությունները կատարվել են ոչ պատշաճ կամ չեն կատարվել, իսկ կազմակերպության գործունեության զարգացման ծրագիրը կամ դրա ժամանակացույցով նախատեսված միջոցառումը չիրականացնելն ու կազմակերպության շահութաբերությունը չապահովելն արդեն իսկ ենթադրում է պարտավորությունների ոչ պատշաճ կատարում:
Դրա հետ մեկտեղ Վերանայված Եվրոպական սոցիալական խարտիայի 24-րդ հոդվածի դրույթներով աշխատանքից ազատելու դեպքերում աշխատողների պաշտպանվածության իրավունքի արդյունավետ կիրառումը ապահովելու նպատակով կողմերը պարտավորվում են ճանաչել բոլոր աշխատողների այն իրավունքը, որ նրանց աշխատանքից ազատելու դեպքում չպետք է դադարի առանց նման ազատման համար հիմնավորված պատճառների, որոնք կապված են նրանց ընդունակության կամ վարքի հետ կամ հիմնված են ձեռնարկության, հաստատության կամ ծառայության գործնական պահանջների վրա:


Ուստի, հաշվի առնելով վերոգրյալը` աննպատակահարմար ենք համարում նախատեսվող լրացումը:

Նախագծի ընդունումը կամ չընդունումը ՀՀ պետական բյուջեի մուտքերի և ելքերի, ինչպես նաև բյուջետային բնագավառում քաղաքականության փոփոխման չի հանգեցնում:


	       Չի ընդունվել
	Առաջարկը չի ընդունվել, քանի որ ՀՀ աշխատանքային օրենսգրքի 113-րդ հոդվածով սահմանվում են գործատուի նախաձեռնությամբ  աշխատանքային պայմանագիրը լուծելու ընդհանուր հիմքերը: ՀՀ աշխատանքային օրենսգրքով տրվում է աշխատանքային հարաբերությունների ընդհանուր կարգավորում, իսկ արդեն աշխատանքային օրենսդրության մաս կազմող այլ իրավական ակտերով ՀՀ աշխատանքային օրենսգրքով սահմանված հիմքերի հիման վրա տրվում է ավելի մանրամասնեցված և կոնկրետ իրավական կարգավորում: Այսինքն աշխատանքային իրավունքի նորմեր պարունակող այլ նորմատիվ իրավական ակտերով աշխատանքային պայմանագրի լուծման հիմքեր նախատեսվում են հիմք ընդունելով ՀՀ աշխատանքային օրենսգրքով սահմանված  գործատուի նախաձեռնությամբ աշխատանքային պայմանագրի լուծման հիմքերը, քանի որ հենց դրանք են ապահովում աշխատանքային պայմանագրի լուծման հիմքերի շրջանակներում մանրամասնեցված իրավական կարգավորում: Հարկ է նշել, որ որպես առողջապահական պետական ոչ առևտրային կազմակերպությունների գործադիր մարմինների հետ կնքվող աշխատանքային պայմանագրով և հարյուր տոկոս` պետության սեփականության իրավունքով պատկանող   առողջապահական բաժնեմաս ունեցող բաժնետիրական ընկերությունների գործադիր մարմինների հետ կնքվող աշխատանքային պայմանագրով, որպես տնօրենի պարտականություն, սահմանված է զարգացման ծրագիրը չներկայացնելը. հետևաբար ՀՀ կառավարության 2011 թվականի հուլիսի 7-ի N 992-Ն որոշմամբ հաստատված հավելվածի պայմանագրի ձև N 1-ի 6-րդ կետի 6.1 ենթակետի «ժթ» պարբերությանբ և ձև N 2-ի 5-րդ կետի 5.1 ենթակետի «գ» պարբերությամբ արդեն իսկ սահմանված պարտավորությունների  ոչ պատշաճ կատարելը կամ չկատարելը պայմանագրի լուծման հիմք նախատեսելը վերաբերում է զարգացման ծրագիրը չներկայացնելուն, ինչը չի կարելի նույնացնել զարգացման ծրագիրը իրականացնելու հետ: Զարգացման ծրագիրը իրականացնելը իրենից ներկայացնում է զարգացման ծրագրով սահմանված պահանջների կատարում, որի վերաբերյալ Հայաստանի Հանրապետության կառավարության 2011 թվականի հուլիսի 7-ի N 992-Ն որոշման հավելվածի  ձև N 1-ով և ձև N 2-ով որևէ դրույթ նախատեսված չէ: Մինչդեռ հիմք ընդունելով այն հանգամանքը, որ աշխատանքային պայմանագիրը պետք է լինի հստակ և մանրամասն կարգավորում պարունակող, հետևաբար պայմանագրում առանձին պարբերությամբ կազմակերպության գործունեության զարգացման ծրագիրը կամ դրա ժամանակացույցով նախատեսված միջոցառումը տնօրենի կողմից չիրականացնելը նախատեսելը բխում է ոչ միայն համապատասխան կազմակերպության, այլև, նախևառաջ,  աշխատողի շահերից:

	ՀՀ բնապահպանության նախարարություն (06.02.2014 թ. N  1/01.2/10207-14)
	Նախագծերի վերաբերյալ ՀՀ բնապահպանության նախարարությունն առաջարկություններ և դիտողություններ չունի:  

	_


	_


